
	Նախագծով առաջարկվում է ՀՀ 2024թ. պետական բյուջեում կատարել 5.3 մլրդ դրամի վերաբաշխում (14 ճանապարհահատվածների հիմնանորոգման և միջին նորոգման աշխատանքների իրականացման և 8 ճանապարհահատվածների նախագծանախահաշվային փաստաթղթերի ձեռք բերման նպատակով), որից.
ա/ 1.7 մլրդ դրամը՝ «21001. Պետական նշանակության ավտոճանապարհների հիմնա-նորոգում» և «21020. Միջպետական և հանրապետական նշանակության ավտոճանա-պարհների միջին նորոգում» միջոցառումների գծով չբաշխված, իսկ 3.6 մլրդ դրամը՝ օբյեկտների միջև վերաբաշխման արդյունքում ձևավորված միջոցներից
բ/ միջեռամսյակային հաշվեկշռվածություն ապահովելու նպատակով առաջին կիսամյակի կտրվածքով օգտագործելով ելքերի ֆինանսավորմանն ուղղվող ՀՀ 2024թ. պետական բյուջեի ժամանակավորապես ազատ միջոցներից 1.6 մլրդ դրամը։
Նախագծի վերաբերյալ առկա են ներքոհիշյալ դիտարկումները.

1.	Նախագծին կից ներկայացված չեն հիմնանորոգման ենթակա նոր ճանապարհահատվածների (որոնց նախագծանախահաշվային փաստաթղթերի ձեռք բերման նպատակով առաջարկվում է գումարի հատկացում) ընտրության չափորոշիչները և առաջնահերթությունները, այդ առաջնահերթությունների հիմքում ընկած ենթադրությունները։
	- Ընդունվել է, նախագիծը վերախմբագրվել է և  նախագծանախահաշվային փաստաթղթերի ձեռք բերման համար նախատեսվող գումարները այս նախագիծից հանվել է։ 

	2.	Նախագծին կից ներկայացված հաշվարկ-հիմնավորումների համաձայն՝ նախատեսվում է Մ-4, Երևան-Սևան-Իջևան-ՀՀ սահման միջպետական նշանակության ավտոճանա-պարհի կմ12+747-կմ26+000 հատվածի (աջ գոտի) միջին նորոգման նպատակով Եվրոասֆալտ ՓԲԸ-ի հետ 28/07/2023թ. կնքված թիվ ՏԿԵՆ-ՀԲՄԱՇՁԲ-2023/28Շ պայմանագրի շրջանակներում հատկացնել 22,103.6 հազար դրամ 2024թ. աշխատանքների իրականացման համար, ինչպես նաև՝ 37,500.0 հազար դրամ՝ որպես գնում չհանդիսացող ծախս (ԳՉԾ):
Այս կապակցությամբ հայտնում ենք, որ ՀՀ կառավարության 15.06.2018թ. N 706-Ն որոշմամբ հաստատված կարգի՝ 
- 38-րդ կետի համաձայն՝ եթե ԲԳԿ-ի կամ ԲՍԿ-ի համար տվյալ տարվա բյուջեով կամ նախահաշվով նախատեսված որևէ ծախսային ծրագրի գծով բյուջետային ծախսերի տնտեսագիտական դասակարգման գնումների հոդվածներով բյուջետային հատկացումների միայն մի մասն է նախատեսված գնումների իրականացման համար, իսկ մյուս մասն ուղղվելու է ԳՉԾ-ների ֆինանսավորմանը, ապա այդ ծախսերի գծով հրապարակվող գնումների պլաններում՝ ԳՉԾ-ները չեն ներառվում,
- 38.1-րդ կետով սահմանված են ԳՉԾ համարվող՝ բյուջեների ծախսատեսակները:
Ելնելով վերոգրյալից, առաջարկում ենք Նախագծի ընդունումը հիմնավորող տեղեկանքում բացահայտել վերոնշյալ հատկացումը որպես ԳՉԾ դիտարկելու հիմքերը:
	[bookmark: _GoBack]Մ-4, Երևան- Սևան- Իջևան- ՀՀ սահման միջպետական նշանակության ավտոճանապարհի կմ12+747-կմ26+000 հատվածի (աջ գոտի) միջին նորոգման 2023 թվականին կնքված ՏԿԵՆ-ՀԲՄԱՇՁԲ-2023/28Շ ծածկագրով 750,000․0 հազ․ դրամ արժեքով պայմանագրի շրջանակում ներկայացվել է 727,896․3 հազ․ դրամ կատարողական, որն ընդունվել է պատասխանատու ստորաբաժանման կողմից և տրվել է դրական եզրակացություն, արդյունքում կապալառուին վճարվել է 690,396․3 հազ․ դրամ, իսկ 37,500․0 հազ․ դրամ գումարը (ԳՉԾ ՝ պայմանագրի արժեքի 5 %-ի չափով) չի վճարվել որպես կապիտալ շինարարության համար կատարված աշխատանքների ընդհանուր գումարի հինգ տոկոս։ Պայմանագրի մնացած  22,103․6 հազ դրամի աշխատանքները նախատեսվում է կատարել 2024 թվականին։ Ընդ որում ԳՉԾ-ի գումարը պահվել է կապալառուի կողմից ներկայացված վերջին կատարողական ակտի գումարից, քանի որ աշխատանքի չկատարված մասի գումարը՝ 22,103․6 հազ դրամ, պայմանագրի արժեքի  5 %-ից քիչ էր և չէր բավարարում պայմանագրով նախատեսված 4-րդ կետի 4.6 կետի 5) ենթակետի պահանաջի կատարումն ապահեվելու համար։


	3.	Նախագծի ընդունումը հիմնավորող տեղեկանքում բացահայտված չէ, թե արդյոք Նախագծի 2-րդ կետով առաջարկվող փոփոխության արդյունքում պայմանագրի գինը մնում է անփոփոխ, թե ոչ:
	Ներկայացված փոփոխության արդյունքում «Սիսիանի ԲՈՒԱՏ» ՍՊԸ-ի հետ 2023 թվականի հունվարի 16-ին կնքված N ՏԿԵՆ-ԲՄԱՇՁԲ-2022/35Շ-6 պայմանագրի գինը նվազում է 39.8 մլն ՀՀ դրամի չափով:

	4.	Նախագծում առկա խմբագրական բնույթի թերությունների կապակցությամբ առաջարկում ենք Նախագծի N 5 հավելվածի աղյուսակում 21001 միջոցառման գծով «առաջին կիսամյակ» սյունակում լրացնել ֆինանսական ցուցանիշը։
Ուստի, հաշվի առնելով վերը նշվածները՝ հայտնում ենք, որ Նախագծի վերաբերյալ ամբողջական դիրքորոշում հնարավոր է հայտնել համապատասխան տեղեկատվության (պարզաբանումներ, հիմնավորումներ) առկայության պարագայում։
	
-Ընդունվել է, կատարվել է համապատասխան փոփոխությունը։








